
TATACARA PENGURUSAN ASET HIDUP IKAN (TPI) 

 
AM 3.1 Pendahuluan 

 
 

1. Tujuan 
 
Tatacara Pengurusan Aset Hidup Ikan ini adalah tatacara bagi menguruskan 
Ikan Kerajaan yang meliputi Penerimaan, Pendaftaran, Penggunaan dan 
Penjagaan, Pemeriksaan, Pindahan, Pelupusan, Kehilangan dan Hapus Kira. 
 
 

2. Definisi 
 
Ikan bermaksud apa-apa hidupan akuatik, haiwan atau tumbuhan akuatik, sama 
ada sedentari atau tidak dan termasuklah semua spesis ikan bersirip, krustasia, 
moluska, mamalia akuatik, atau telur-telur atau benihnya, anak ikan, fingerling, 
lokan atau benih moluska, penyu, dan batu karang. 
 
 

3. Kumpulan Ikan 
 
Ikan terbahagi kepada dua (2) kumpulan iaitu:- 
 
3.1 Induk Ikan ialah Ikan yang telah mencapai saiz atau usia matang 

termasuk batu karang; dan 
 
3.2 Benih Ikan ialah Ikan yang belum mencapai saiz atau usia matang 

samaada yang dihasilkan dari pembiakan induk atau yang dibeli untuk 
tujuan program Jabatan seperti pengembangan, latihan, penyelidikan, 
pemuliharaan dan jualan. Benih Ikan meliputi telur ikan atau larva atau 
rega atau benih, anak ikan atau fingerling Ikan termasuk batu karang. 

 
 

4. Kategori Ikan 
 
Ikan mengandungi dua (2) kategori berikut:- 
 
4.1 Induk Ikan 

 
Ikan dewasa yang telah mencapai saiz dan usia matang seperti berikut:- 

 
4.1.1 Ikan laut berat sekurang-kurangnya 2.5 kg atau melebihi 2 tahun 

tempoh peliharaan; 

4.1.2 Krustasia marin berat sekurang-kurangnya 0.07 kg atau 1 tahun 
tempoh peliharaan; 

 
4.1.3 Ikan air tawar berat sekurang-kurangnya 0.2 kg atau melebihi 6 

bulan tempoh peliharaan; 
 
4.1.4 Krustasia air tawar berat sekurang-kurangnya 0.06 kg atau 

melebihi 1 tahun tempoh peliharaan; 
 
4.1.5 Ikan hiasan bersaiz panjang keseluruhan sekurang-kurangnya 5 

cm atau berat 5 gm atau 1 tahun tempoh peliharaan; 
 
4.1.6 Moluska bersaiz panjang cengkerang melebihi 7.5 cm atau 

melebihi 1 tahun tempoh peliharaan;  
 
4.1.7 Penyu, yang mempunyai panjang karapas 15 cm atau melebihi 

enam (6) bulan tempoh peliharaan; 
 
4.1.8 Mamalia akuatik (lumba-lumba, dugong dan paus) yang 

berukuran panjang keseluruhan melebihi satu (1) meter; dan 
 
4.1.9 Batu karang ialah koloni yang mempunyai lebih dari 4 polips, 

pecahan koloni dan koloni penuh. 
 
4.2 Benih Ikan 

 
4.2.1 Benih atau Fingerling 
 

Peringkat selepas metamorfosis sehingga mencapai saiz atau 
usia matang. 

 
4.2.2 Telur 
 

Hasil pembiakan induk jantan dan betina dan ianya telah 
disenyawakan semasa proses pengeraman dan penetasan.  

 
4.2.3 Rega 
 

Peringkat awal benih iaitu selepas proses penetasan sehingga 
tamat metamorfosis.  

5. Istilah 
 
Istilah dan perkataan yang diguna pakai dalam Tatacara Pengurusan Aset Hidup 
Ikan Kerajaan (TPI) hanyalah bagi maksud pengurusan Aset Ikan Kerajaan 
sahaja. 
 
 

6. Akta Berkaitan Aset Hidup Ikan 
 
6.1 CITES (Convention On International Trade In Endangered Species of Wild 

Fauna And Flora)  Akta Pemerdagangan Antarabangsa mengenai spesis 
terancam 2008 – Akta 686 Eksport spesis terancam. 

 
6.2 Akta Perikanan 1985. 

